
JuLIA LuNa, CAROLINA (2012): Variacion
léxica en los nombres de las partes
del cuerpo. Los dedos de la mano
en las variedades hispanorromani-
cas. Frankfurt am Maim: Peter Lang
(Coleccidén: Studien zur romanischen
Sprachwissenschaft und interkulturel-
len Kommunikation, vol. 79), 347 pp.

Carolina Julid vennos ofrecendo con regu-
laridade desde o ano 2007 unha serie de in-
teresantes estudos sobre o léxico do corpo
humano nas variedades hispanorromanicas.
Neste libro realiza unha revision e reestrutu-
racién dos contidos dunha parte da sua tese
doutoral, defendida no ano 2010 na Universi-
dade Auténoma de Barcelona, sobre estrutura
e variaciéon no léxico do corpo humano; en
concreto revisa o capitulo adicado ao estudo
das denominacioéns recollidas para os dedos
das mans en cataldn, espafol e galego. A ana-
lise dos datos é realizada desde unha pers-
pectiva multidisciplinar; por un lado analiza a
variacién e a distribucion das diversas deno-
minacions e a sua etimoloxia e, polo outro, a
motivacién semantica a partir da aplicacion
das teorias e dos postulados da linguistica
cognitiva.

Julid estuda 597 formas Iéxicas simples e
complexas que extrae de oito atlas linguisti-
cos (Atlas lingliistico de Castilla y Ledn; Atles
lingtiistic del domini catala; Atlas linglistico
y etnogrdfico de Andalucia; Atlas linglistico y
etnogrdfico de Aragdn, Navarra y Rioja; Atlas
lingtiistico y etnogrdfico de Cantabria; Atlas
lingtiistico y etnogrdfico de Castilla-La Mancha;
Atlas lingliistico y etnogrdfico de las Islas Ca-
narias e Atlas lingtiistico galego), que ofrecen
unha vision bastante completa do conxunto
das variedades romanicas peninsulares. Non é
a primeira vez que a autora recorre a xeografia
linguistica para obter os datos obxecto do seu
estudo, porén resulta curiosa a escaseza de
investigaciéns de caracter diatépico sobre o
campo semantico do corpo humano a partir
dos datos dos mapas xeolinglisticos, como
ben sinala a autora, posto que este campo

aparece sistematicamente nos cuestionarios
dos atlas’. Para o léxico galego do corpo hu-
mano contamos cos estudos de Romero e
Santos (2002), Negro (2012) e as diversas in-
vestigacions de Julid nas que inclte datos so-
bre a nosa lingua (2007, 2009a, 2009b, 2010,
2011, 2012). Os traballos desta investigadora
son un bo exemplo das posibilidades de ana-
lise que ofrece o material recollido nos atlas,
que se constitien nunha excelente fonte para
a realizacidon de estudos de diversa indole e
non sé de caracter diatopico.

O libro dividese en duas partes claramen-
te diferenciadas e complementarias destina-
das a presentar os aspectos e conceptos teori-
cos mais importantes no estudo do Iéxico do
corpo humano e a sta aplicacién aos datos da
xeografia lingUistica.

Na primeira parte, preséntanse ao longo
de cinco capitulos as distintas lifas de inves-
tigacién tedrica e practica sobre o Iéxico do
corpo humano que xurdiron desde multiples
disciplinas, épocas e perspectivas. Para cada
unha delas Julid ofrece informacién sobre os
traballos mais importantes ou pioneiros, polo
que esta parte constitlese nunha boa lectura
para todos aqueles que se queiran iniciar no
estudo do Iéxico do corpo humano desde di-
versas perspectivas e cofiecer os traballos de
referencia.

O capitulo 1 sinala o lugar que ocupou o
corpo humano na evolucién das ciencias cog-
nitivas e, en especial, na linguistica cognitiva.
Carolina Julia describe as principais caracteris-
ticas da linguistica cognitiva e o modo en que
se investigou desde esta disciplina a relacién
que mantefien corpo, mente e realidade na
creaciéon do coflecemento a partir da analise
das estruturas linglisticas. Dentro da linguis-
tica cognitiva é fundamental o concepto de
‘embodiment’ ou ‘corporeidade; ao que a au-
tora adica a segunda epigrafe deste capitulo,
o cal fai referencia & importancia do corpo,
que xa lle concederan investigadores como
Piaget e Maurice Merleau Ponty na area da
psicoloxia e da filosofia respectivamente, na
creacién do significado e na conceptualiza-
cién da realidade. Como sinala Julid noutro

dos seus traballos sobre o Iéxico do corpo hu-
mano “las partes del cuerpo humano son una
parte fundamental en la comunicacion, situa-
cion y relacion del ser humano con su entorno
y con los demas seres humanos” (2007: 104).

O capitulo 2 pretende demostrar a conve-
niencia da aplicaciéon do cognitivismo ao es-
tudo do campo semdntico do corpo humano
para unha completa caracterizacion do léxico
referido a este dominio desde unha perspec-
tiva pancrénica. Para tal fin Julid describe al-
guns dos conceptos, teorias e traballos que
xurdiron arredor do estudo do corpo humano
co obxectivo de demostrar a elevada presen-
za dos lexemas desta drea semantica na nosa
realidade lingliistica e cognitiva diaria. A auto-
ra céntrase nunha parte do capitulo nas inves-
tigaciéns sobre universais e o léxico do corpo
humano, estudado desde tres puntos de vista:
o modo en que os falantes de distintas linguas
e sociedades estruturan e dividen as partes do
corpo, analise da que se ocupa a partonomia;
a existencia de patréons comuns de creacion
Iéxica neste dominio semantico, onde existen
metaforas universais (coma, por exemplo, “0s
dedos son membros dunha familia”) e ao mes-
mo tempo é xeral que certas partes do corpo
non presenten denominacions por metafora
(ollo, orella, man, nariz), polo que a universa-
lidade é en ambos os sentidos; e, por ultimo,
desde a somatoxénese, teoria que propdn que
a orixe das linguas, e os conceptos que con
elas se expresan, esta relacionada con imaxes
do corpo humano e que estas proceden das
primeiras experiencias dos sentidos. Para fina-
lizar o capitulo, a investigadora aproximanos
aos traballos en que se analiza o corpo huma-
no desde unha perspectiva histérico-semanti-
ca e etimoldxica. Detense no artigo de Zauner
(1903), pioneiro nesta area, nos traballos de
Skoda (1988), André (1991) e Castillo Contre-
ras (1996 e 1998), asi como no proxecto DE-
COLAR (Dictionnaire étimologique et cognitif
des langues romanes).

O capitulo 3, o de maior extensién desta
parte da obra, céntrase na metafora e a sua
importancia tanto no proceso de creacién de
nomes de partes do corpo como no doutras

realidades creadas con voces relativas a estas
(animais, plantas e vexetais, espazo...). A auto-
ra realiza unha descriciéon das caracteristicas
deste procedemento semdntico esencial, da
sUa tipoloxia e das relacions metaféricas que
se establecen entre o dominio do corpo hu-
mano e outros ambitos, para alén de fornecer
abondosos exemplos de metéaforas na forma-
cién de voces de partes do corpo. Ademais,
destaca a importancia dos postulados cogniti-
vos a hora de mudar o concepto de metéfora,
entendida agora como unha estratexia men-
tal e non sé como un mero recurso estilistico.
Neste capitulo concédeselle especial relevan-
Cia aos traballos de Lakoff e Johnson, entre os
que hai que destacar a importante obra Meta-
phors We Live By, onde se sinala que “most of
our ordinary conceptual system is metapho-
rical in nature” (1980: 4) e se propdn unha ti-
poloxia e estrutura das metéforas totalmente
diferente a existente.

O capitulo 4 estd adicado & metonimia,
mecanismo conceptual bdsico, xunto coa
metéfora, na creacion léxica e no cambio de
significado. Julia describe as suas caracteristi-
cas principais, a sua tipoloxia, principalmente
a das metonimias cognitivas, e amosa alguns
exemplos de proxecciéns metonimicas den-
tro do dominio léxico-conceptual do corpo
humano. Como indica a autora, o estudo se-
mantico-cognitivo da linguaxe amosou que a
realidade non se conceptualiza sé mediante
a metéfora ou a metonimia, senén que para
unha mesma idea poden intervir ambos os
procedementos, e achega nomes de traballos
gue se centran na interacciéon entre os dous
fendmenos.

O capitulo 5 detense nos somatismos,
definidos tradicionalmente como unidades
fraseolodxicas que contefien lexemas referidos
a partes ou érganos da anatomia humana ou
animal. Julid presenta as caracteristicas esen-
ciais do concepto ‘somatismo; seguidas dunha
exposicion das principais lifas de investiga-
cién dos estudos sobre fraseoloxismos soma-
ticos, onde existe predileccion pola andlise de
expresiéns que contefien nomes de partes
externas do corpo referidas esencialmente a

cabeza e as extremidades, e dunha proposta
de ampliacion do seu significado e o seu uso
a outros sectores linglisticos. A autora consi-
dera, en lifia con outros investigadores, que se
deberia de empregar o termo para referirse
tamén a todo uso metaférico ou metonimico
de nomes referidos a partes do corpo inde-
pendentemente do contexto morfosintactico
en que se atopen, polo que brazo de xitano ou
crebacabezas pasarian tamén a ser somatis-
mos.

Da lectura destes primeiros capitulos po-
demos deducir que o corpo humano posue
unha grande importancia na conceptualiza-
cion da realidade. Ademais, Julid deixa clara
a gran mudanza que supuxo na investigacién
deste campo semdntico a aplicacion do cog-
nitivismo as distintas areas que se ocupan do
estudo do corpo humano.

Na segunda parte do libro, conformada
tamén por cinco capitulos adicados a cada un
dos dedos da man, lévase a cabo a anélise em-
pirica das 597 designacions extraidas dos atlas
linguisticos. O exame onomasioldxico, isto é,
o exame dos distintos significantes asociados
aos significados dedo ‘polegar; ‘dedo indice
‘dedo corazon, ‘dedo anular’ e ‘dedo maimifo;,
organizase seguindo o seguinte esquema en
cada capitulo:

1 Clasificacion das variantes léxicas se-
gundo a sua motivacién semdntica, a
sua frecuencia de uso e as suas relacions
e caracteristicas morfoldxicas.

2 Informacion xeogréfico-linguistica.

3 Areas léxico-semanticas nas que se dis-
tribyen as denominaciéns.

4 Designaciéns latinas.

5 Estudo semantico realizado desde a
perspectiva do cognitivismo.

O estudo e clasificacién de cada unha das
formas en grupos léxico-motivacionais per-
mitelle & autora advertir a existencia de estra-
texias creativas que se repiten nas denomina-
ciéns dos dedos en catalan, espariol e galego.
As designacions rexistradas nos distintos atlas
tefien que ver co tamafno do dedo ou coa po-

sicién; con aptitudes ou cualidades; con no-
mes de parentesco; con crenzas ou costumes
populares ou son denominaciéns xenéricas.
Noutros casos existe confusién entre os no-
mes dos distintos dedos, algo moi frecuente
entre partes do corpo proximas entre si, ou as
formas proceden de canciéns ou refrans po-
pulares.

A informacion xeografico-linguistica énos
ofrecida indicando os atlas en que se recolle o
concepto e 0s puntos en que se rexistra cada
forma léxica. Os mapas de cada atlas cos pun-
tos de enquisa recéllense no anexo ao final do
libro. Esta epigrafe parécenos a menos prac-
tica, xa que ao non presentar os mapas dos
propios atlas, se queremos visualizar a distri-
bucién das formas en cada territorio, ou ben
elaboramos nés o mapa a partir das listaxes de
datos que ofrece a autora ou ben recorremos
a consultar directamente os atlas. Ignoramos
a causa pola que Julid non optou por dispo-
fibilizar os mapas, pero facilitarian a consulta
da informacion e esta seria de maior utilidade
para o lector.

Porén, os mapas motivacionais ofrecidos
pola autora na terceira epigrafe posibilitan
visualizar de xeito rapido e claro as areas nas
que se distriblen as distintas formas e deli-
mitar as semellanzas e diferenzas que se es-
tablecen nos procesos de creacién léxica das
variedades estudadas. A analise dos mapas
elaborados para cada concepto permitelle
concluir a Julid que a 4rea galego-astur-leo-
nesa conforma unha érea léxico-motivacional
independente, pois presenta grupos designa-
tivos propios cunha forte vitalidade de uso e
con gran presenza en todo o territorio. O resto
das zonas xeogréfico-lingliisticas reflicten a
preferencia por certos tipos de motivacions e
a tendencia a conformar tamén areas léxico-
semanticas, ainda que menos estables que
as que constituen o grupo do galego e as-
turleonés. No territorio galego-astur-leonés
para designar o dedo polegar son mais fre-
cuentes as formas relacionadas coa accion de
matar insectos (matapiollos, escachapiollos),
namentres para o resto do territorio son mais
comuns as denominacidns que tefien que

ver co tamano (dedo gordo) ou proceden do
latin (pulgar); para o dedo indice predominan
as formas que indican a accién de facer fura-
dos no miolo do pan (furabolos), mentres no
resto do territorio de fala espafiola abundan
as que se basean nas propiedades deicticas
do dedo (indice, dedo de sefialar) ou as que
estan vinculadas 4 accidon de meterse o dedo
no nariz (mocoso, sacamocos), especialmen-
te en territorio andaluz; para o dedo corazén
destacan as formas que fan referencia ao ta-
mano (maior de todos, mdis grande), fronte as
designaciéns relacionadas coa posicién na
parte mais oriental da Peninsula (dit del mig,
mitjancer) ou co corazén en Cantabria, Casti-
Ila-La Mancha e Andalucia (corazdn, dedo de
la arteria); e para o dedo anular destacan as
designaciéns de nomes de parentesco (sobri-
Ao, irmancifo, padrifo), porén no territorio
de fala espanola predominan as formas vin-
culadas & alianza (dedo del anillo, anular). Por
outra banda, para cada un dos dedos tamén
se rexistran formas denominativas secunda-
rias que en moitas ocasions son case exclu-
sivas da d&rea galego-astur-leonesa, como
sucede, por exemplo, coas designaciéns que
provefien de nomes de parentesco e de re-
laciéns sociais e persoais recollidas para os
dedos polegar, indice e corazén.

Na cuarta epigrafe, adicada as designa-
ciéns latinas, Juliad ofrece as motivacions exis-
tentes en latin para referirse a cada dedo, da-
tos que evidencian que nesta lingua xa existia
un significativo grao de variacion Iéxica e un
revelador nimero de motivaciéns denomi-
nativas populares que se mantén na historia
evolutiva romanica.

Na quinta epigrafe a autora céntrase nos
mecanismos de denominacion dos dedos, ade-
mais de proporcionarnos informaciéns histori-
co-etimoldxicas para cada designacion. Entre
os procedementos empregados no proceso
denominativo destas partes do corpo destacan
o uso da metéfora e da metonimia, dous dos
mecanismos mais frecuentes nas denomina-
ciéns das partes do corpo humano, como se
pode ver noutros estudos de Julid sobre as par-
tes do ollo (2007, 2009, 2011, 2012) ou no noso

traballo sobre as formas léxicas empregadas
para nomear a Uvula (2012); a descricidon das
caracteristicas mais destacadas de cada un dos
dedos, outra estratexia designativa frecuente
para referirse a pequenas partes do corpo (Julia
2012: 21); e as crenzas populares.

A estruturacién destes ultimos cinco capi-
tulos adicados ao estudo das denominaciéns
dos dedos das mans e arigurosidade de Julia a
hora de analizar e clasificar os datos extraidos
dos atlas (nhon podemos perder de vista que se
enfronta ao estudo de case seiscentas formas
|éxicas) posibilitalle ao lector ir descubrindo
patréons ou modelos recorrentes e comuns na
motivacién léxica dos conceptos estudados,
gue a propia autora se encarga de destacar na
conclusiéon do libro.

Carolina Julid volve contribuir enorme-
mente a un maior cofecemento da variacion
|éxica no dominio semantico do corpo huma-
no, a través dun traballo innovador no &mbito
dos estudos da xeografia lingUistica. A innova-
cién do seu estudo radica por un lado no feito
de que parte dos datos sobre o corpo humano
contidos nos atlas linguisticos e, polo outro,
na andélise dos datos desde unha perspectiva
multidisciplinar na que se combinan propos-
tas de tres disciplinas que permiten o estudo
da variacién léxica: a etimoloxia, a semantica
e a xeolinglistica. Para as persoas que nos
adicamos ao estudo da variacion léxica e do
cambio linglistico en galego, este libro e os
restantes traballos de Julia constitiense xa en
obras de obrigada lectura. Agardamos que a
autora continue nesta lifa de investigacion e
dea ao prelo novos estudos sobre a variacién
|éxica neste e noutros campos semanticos.

Marta Negro Romero

Navas Sanchez-ELEz / M2 VicToria (2011):
EL BARRANQUENO, UN MODELO DE LENGUAS EN
conTAcTo. Madrid: Editorial Complutense,
319 pp.

No ano 2011 o servizo editorial da Universi-
dade Complutense de Madrid publicou esta
obra dentro da sta coleccion Linea. E froito
dos traballos desenvolvidos pola autora ao
longo dos ultimos 25 anos sobre a lingua
na vila portuguesa froiteiriza con Espafia co-
fecida como Os Barrancos. En palabras de
Gabriela Vitorino e Jodo Saramago, autores
da presentacion do volume, “desde la obra
Filologia Barranquenha. Apontamentos para
0 seu estudo, trabajo péstumo de José Leite

de Vasconcelos, el dialecto barranquefio no
habia sido descrito de modo tan complejo y
sistematico”.

O libro trata sobre a variedade barran-
quena, determinada pola mestura de portu-
gués e espaiol ou, como ben matiza a autora,
polo contacto de variedades alentexanas con
variedades andaluzas occidentais e extreme-
Aas. A investigacién da que parte iniciuose
nos anos 80 baixo a direccién do Profesor
Lindley Cintra e foi posteriormente orientada
pola Profesora Isabel Heb Faria co auspicio
do Centro de Lingtiistica da Universidade de
Lisboa, que tamén colabora na edicién.

Estamos ante un traballo que aborda con
estrita meticulosidade unha realidade tan
intrincada como a das linguas en contacto; e
mais neste caso no que se encontran varie-
dades xeogréficas (cos seus respectivos es-
téandares por detrds) que deron lugar a unha
nova, coa sUa propia idiosincrasia. No seu
afan por abranguer a cuestion en toda a sua
complexidade, a autora bota man de todos
os recursos de que pode dispor, recorrendo
a bibliografia dos ambitos dialectoldxico, so-
ciolinguistico, estatistico, antropolodxico, his-
toérico e xeogréfico, sen esquecer o fonético,
|éxico e morfosintactico. Todo isto fai que o
estudo tefla unha consistencia incontesta-
ble. Ademais, resulta moi interesante a aten-
cion que se da a outras situacions similares
de contacto entre variedades portuguesas e
espafnolas; en especial ao chamado “frontei-
rico”, denominacién baixo a que se agrupan
as falas de certas areas do noroeste de Uru-
guai, raianas con Brasil.

Trala introducién, na que se manifestan
os obxectivos de afondar na investigacién
existente sobre o barranquefo e propofier un
modelo de analise para situacions de linguas
en contacto, preséntase un primeiro capitulo
no que se fai unha detallada contextualiza-
cién histérica e xeografica de Barrancos. Nela
ddse conta da orixe do asentamento e as pos-
teriores loitas entre portugueses e castelans
polo seu dominio, coas conseguintes repo-
boaciéns. Con moito tino, Navas comenta a
evolucion da fronteira entre as actuais pro-

